
Imarsiornerup isumannaatsuunissaa pillugu inatsisit allannguutaasa 

Kalaallit Nunaannut atuutilersinnerinut peqqussut  
 

   UAGUT MARGRETHE AAPPAAT, Guutip saammaassineratigut Danmarkip Dronningia, 

nalunaarpugut: 

 

   Umiartortunut inatsisip allannguutaa pillugu inatsimmi nr. 511-mi 17. juuni 2008-meersumi § 4 

naapertorlugu, tak. § 2, aamma imarsiornerup isumannaatsuunissaanik inatsisip allannguutaa 

pillugu inatsimmi nr. 215-imi 24. marsi 2009-meersumi § 4 naapertorlugu, tak. § 1, imarsiornerup 

isumannaatsuunissaanik inatsisip allannguutaa pillugu inatsimmi § 4, tak. § 1, aamma 

imarsiornerup isumannaatsuunissaanik inatsisip, umiartortunut inatsisip inatsisillu assigiinngitsut 

allannguutaat pillugit inatsimmi nr. 493-imi 12. maaji 2010-meersumi assartuinermut 

isumaqatigiissutit atorunnaarsinnerat pillugu § 9 naapertorlugit, tak. § 1, aamma imarsiornermut 

inatsisip allannguutaa pillugu, imarsiornerup isumannaatsuunissaa pillugu inatsisip aamma 

umiartortunut inatsisip allannguutaani inuttaliisarneq pillugu inatsisip atorunnaarsinnera pillugu 

inatsimmi § 6, tak. § 2, aamma inuttanut inatsisip allannguutaa pillugu inatsimmi nr. 622-mi 14. 

juuni 2011-meersumi § 7, tak. 7, umiartortut akileraartitaasarnerat pillugu inatsit, Lov om 

Handelsflådens Velfærdsråd aamma imarsiornerup isumannaatsuunissaa pillugu inatsit 

naapertorlugit aalajangersarneqarpoq imarsiornerup isumannaatsuutinnissaanik inatsisip 

allannguutai inatsisini taaneqartut Kalaallit Nunaanni atuutissasut, inatsit imatut oqaasertaqartillugu 

Kalaallit Nunaannut atuutissasoq: 

 

Kapitali 1 

 

Inatsisip danskit nunanilu allamiut umiarsuaanut angallataanullu atuuffii 

 

    § 1. Inatsit danskit umiarsuaanut angallataannulluunniit aama umiarsuarnut angallatinulluunniit 

Kalaallit Nunaanni angerlarsimaffeqartunut atuutissaaq. Taamaattorli kapitali 3, § 17, imm. 3, 

aamma kapitali 12 umiarsuarnut sorsuutinut umiarsuarnullu sakkutuunik assartuutinut kisimi 

atuutinneqassaaq.  

   Imm. 2. Suut umiarsuartut angallatitulluunniit isigineqassanersut malittarisassanik 

Inuussutissarsiutinut ineriartortitsirmullu ministeri aalajangersaasinnaavoq.   

   Imm. 3. Inatsisip, taannalu naapertorlugu najoqqutassat atuutilersinneri pillugit danskit nunanilu 

allamiut umiarsuaanut angallataanullu allanut kalaallit umiarsualiviiniittunut, kalaallit 

oqartussaaffigisatut imartaaniittunut, killeqarfinnut aningaasarsiorfiusuniittunut kiisalu Kalaallit 

Nunaata nunavittaani immamit qallersimasumiittunut aalisarnikkullu oqartussaaffigisaaniittunut 

maleruagassanik Inuussutissarsiutinut ineriartortitsinermullu ministeri aalajangersaasinnaavoq. 

Savalimmiormiut umiarsuaat angallataallu inatsimmi matumani umiarsuarnut angallatinullu nunani 

allani nalunaarsorsimasunut naligiissinneqassapput. 

 

Kapitali 2 

 

Umiarsuit angallatillu sananeqartarneri, atortulersorneri ingerlatsiviginerallu il.il. pillugit 

maleruaqqusat 

 



   § 2. Umiarsuit angallatillu tamarmik sananeqarsimasuussapput atortulersorneqarlutillu inuit  

inuunerat imaani naammattumik isumannaatsuusussanngorlugu aamma sukkulluunniit 

atorneqarfissaminnut piukkunnartunngorlugit. Sapinngisamik immamik minngersaannginnissaat 

isumagineqassaaq. 

   Imm. 2.  Sumiissusersiutinik, maskiinanik, radiunik, annanniutinik, nakorsaatinik aammalu 

ikuallajaallisaatinik qatserutinillu umiarsuaq angallalluunniit peqassaaq, inuit umiarsuarmiittut 

angallammiittulluunniit, umiarsuup angallatilluunniit nammineq usiilu sapinngisamik 

annertunerpaamik  isumannaatsooqqullugit.  

   Imm. 3. Umiarsuarmi angallammiluunniit sulliviit inillu il.il. aggornilersugaallutillu 

aaqqissuunneqarsimassapput umiarsuarmi angallammiluunniit sapinngisamik annertunerpaamik 

isumannaatsuunissaq peqqinnissarlu, umiarsuarmi angallammiluunniit issimasut toqqissisimanissaat 

taakkualu ajoqutissillugit sunnerneqannginnissaat mianeralugu.  

   Imm. 4. Umiarsuaq angallalluunniit sananeqaatimigut teknikkikkullu mingunnut illersuutinik 

pilersorneqarsimassaaq.  

 

   § 3. Inuussutissarsiutinut aningaasaqarnerullu ineriartortinneranut ministeri umiarsuit 

angallatilluunniit sananeqaataat, atortulersorneri ingerlatsiviginerallu pillugit 

malittarisassiorsinnaavoq, aamma makku ilanngullugit,  

1)  qaqugukkut najoqqutassallu suut naapertorlugit umiarsuaq angallalluunniit 

misissorneqartassanersoq, ilisimasalinnit misissorneqassanersoq, atortut akuerineqarnissaat 

misiligarnissaallu, umiarsuup angallatilluunniit pertujaassusissaannut, usilersoreernermi 

kitsimmarnerata killilerfissaanut itsineqqortussusiatalu nalunaaqutsersuutaanut piumasaqaatit 

tamakkualu isumaginissaannut piginnittup naalakkallu pisussaaffii, 

2) umiarsuit angallatillu aamma piginnittut isumannaallisaanermut aqutseriaasissaat, 

3) inatsisit, najoqqutassat, akuersissutit (certifikatit) aamma atuakkat umiarsuarmut 

angallammulluunniit tunngasut aamma umiarsuarnit angallatiniillu mingutsitsinerit 

pitsaaliornerannut atatillugu umiarsuup angallatilluunniit titartagartai kiisalu misissuisut 

allattaavii umiarsuarmiittussat angallammiittussalluunniit aamma immikkut akuersissutit 

(autorisation), allattaaviit aggornilersorlugit ilusilersorneri taakkunanilu allattugassat kiisalu 

allagarsiussat umiarsuarmi ikkusimasussat,  

4) mingutsaaliuinermi umiarsuup  nalunaarsuiffii, ilanngullugit nalunaarsuiffiit pillugit immikkut 

akuersissutit taakkulu allattuiffiginissaannut toqqortarinissaannullu nakkutiginissaannullu 

akisussaaneq,  

5) imarsiornermi isumannaallisaaneq, umiarsuarnut angallammulluunniit peqqarniisaarsinnaanerit 

il.il. pitsaaliornissaat siunertaralugu,  

6) ikiuutit atortullu, tamakkua aaqqissuunnerat nalunaaqutsersuutaallu, atornerat, 

aserfallatsaalinerat paarinerallu, isumannaatsuuneq pillugu suliat, umiartortut umiarsuarmi 

angallammiluunniit sulinerannut inuunermilu atugaannut atatillugu aamma umiarsuarmi 

angallammiluunniit isumannaatsuunermi peqqissuunermilu pissutsit, sulisilluni avatangiisit 

pillugit inatsimmi ilanngunneqanngitsut pillugit piginnittut sulisitsisullu allat pisussaaffii 

isumagineqassapput ,  

7) umiarsuup angallatilluunniit isumannaatsuuneq, ikuallattunik qamisaaneq annaassiniarnerlu 

pillugit suliassaat aamma umiarsuarmi angallammiluunniit pissutsit eqqiluisaarnerlu, 

nappaatinik katsorsaasartut peqqissaanikkut ilinniagaat, sulianut atasumik nakorsanit 

misissortittarnerit tamakkununngalu aningaasartuutit kiisalu tamatumunnga atatillugu 

piginnittut sulisitsisullu allat sulisullu pisussaaffii,  

8) umiarsuarmi  aqumiut allallu umiarsuarmi pisortatut atorfillit akisussaaffii,  



9) ilaasussarinngisanik ilaasoqatsaaliorneq aamma ilaasussarinngisallu umiarsuarmi 

pineqarnissaat,  

10) usinik navianartunik pillugit nalunaaqutsersuineq, usilersorneq, assartuineq usingiaanerlu usillu 

allat umiarsuit angallatilluunniit inuillu inuunerisa isumannaatsuunissaat mingunnullu 

illersuusersugaanissaat pillugu immikkut iliuuseqarfigisassat aamma umiarsuit angallatilluunniit 

poortorneqanngitsunik usisartut usilersorneranni usingiarnerannilu quersuarni sulisut 

aqutsineranni najoqquttassat, aamma  

11) uumasunik uumatillugit assartuineq. 

 

   § 4. Angallatinik, angallatit atortuinik, inuit illersuutaannik tunisassianillu allanik angallatini 

atorneqartartunik tunisassiorneq, tuniniaaneq nassiussisarnerlu pillugit malittarisassanik 

Inuussutissarsiutinut aningaasaqarnerullu ineriartortinneranut ministeri aalajangersaasinnaavoq.  

   Imm. 2. Usinik immakkut assartuinerni nassiussisup isiginiagassai pillugit Inuussutissarsiutinut 

ineriartortitsinermullu ministeri aalajangersaasinnaavoq.  

   Imm. 3. Danskit umiarsuaat imaani ajunaartut imaanilu ajunaarnerit allat Danmarkimut 

attuumassutillit misissornerat pillugu Inuussutissarsiutinut ineriartortitsinermullu ministeri 

aalajangersaassaaq, ilanngullugit 

1)  imaani ajunaarnernit aseqqukut pillugit nalunaartussaatitaaneq tamakkulu peernissaat  

 misissuinissamut periarfissat qulakkeerneqaqqullugit,  

2)     nunani allani oqartussanik suleqateqarneq, 

3)      misissuinerup inaarneqarnissaata tungaanut allagaatinik paasitinneqarsinnaatitaanerup killiler-  

         sorneqarnissaa, aamma 

4)  misissuinerit pillugit nalunaarusiat tamanut ammasumik nalunaarutiginissaat, aamma inuit  

 peqqissusiannut tunngasunik tamanut ammasumik nalunaarutiginninnissaq kingorna ajunaar- 

 nernik pitsaaliuinissaq kingunerisartagaannillu killilersimaarinissaq siunertaralugu. 

   Imm. 4. Isumannaatsuuneq, peqqissuseq avatangiisillu eqqarsaatigalugit imm. 1-imi 

taaneqartumik angallammik nioqqutissiamilluunniit navianaatilimmik tuniniaasoq, Søfartsstyrelsip 

peqqusinnaavaa navianartuiaaqqullugu. Tamatumunnga ilanngullugit uku 

peqqussutigineqarsinnaapput,  

1) angallatit nioqqutissialluunniit pineqartut tunniniarunnaarneqassasut 

nassiussuunneqarunnaassasullu, aamma  

2) angallatit nioqqutissiallu pineqartut niuertarfinnit utertinneqassasut.  

 

   § 5. Malittarisassat nutaat §§ 3 aamma 4 malillugit atuutilernerisa nalaani umiarsuit 

angallatilluunniit kujaalikkat eqqarsaatigalugit maleruagassat nutaat tamakkerlugit 

tamakkernagilluunniit malinneqassasut  aalajangersarneqarsinnaavoq. Tamatumani  

mingutsitsinermut illersuutit, isumannaatsuunermut peqqissuunermullu tunngasut kiisalu umiarsuup 

angallatilluunniit suussusia atuuffialu mianersuutigineqassapput.  

   Imm. 2. Angallatit 20 BRT aamma 20 BT inorlugit  tamakkiisumik usitussusillit 15 meterillu 

inorlugit takissusillit aammalu umiarsuit angallatilluunniit eriagisassat pillugit maleruagassat 

sukannersuunnginnerusut, § 2-mi aalajangersakkanit allaanerusut, aalajangersarneqarsinnaapput. 

 

Kapitali 3 

 

Umiartornermi il.il. malittarisassat 

 



 § 6. Umiartornerup isumannaatsuunissaa, torersumik pissuseqarnissaq navialitsaaliortitsinerlu  

aammalu umiartornermi akornuteqanngitsumik ingerlaarnissaq pillugu  Inuussutissarsiutinut 

ineriartortitsinermullu ministeri malittarisassiorsinnaavoq, iliuusissanik aalajangiisinnaavoq  

aammalu tamanut tunngatillugu pisullu ataasiakkaat pillugit inerteqqutinik peqqussutinilluunniit 

nalunaaruteqarsinnaalluni, aamma makku ilanngullugit,  

1) imartani immikkut ittuni umiartornissap, aalisarnissap, kisarnissap imaanullu aqqarnissap 

inerteqqutaanera,  

2) immakkut angallanneq pillugu malittarisassat, sukkassutsimut killilersuutit aamma 

aalajangersumik ingerlaarfissat,  

3) nalunaariaatsit aalajangersumillu ingerlaarfeqartitsineq, radarikkut nakkutiginninneq aamma 

imaani angallannermi angallatit nakkutilliissutit sukkasuuliat atornissaat,  

4) ikaartaatit sukkasuut akuersissutigineqartarnerat,  

5) ikaartarfiit,  

6) kabelit immap naqqatigoortut ruujorillu immap naqqatigoortut innarlitsaaliornissaat,  

7) torersumik pissuseqarfissat pilersinnissaat aamma imaani puttasuliat assigisaasalu eqqaanni 

tamakkunanilu sulianut atatillugu navialisitsinaveersaarneq,  

8) umiarsuarni angallatiniluunniit nakkutiginnittoqarneq aamma  

9) imaani inuup inuuneranik annaassiniarnermut ikiuunnissaq.  

 

   § 7. Inuussutissarsiutinut ineriartortitsinermullu ministeri umiarsuarmi Kalaallit Nunaanni 

nalunaarsorneqarsimasumi naalakkamut kimulluunniit peqqusisinnaavoq silasiornikkut paasisanik 

tigooraaneq nassitseqqinnerluunniit aqqutigalugit umiartornerup isumannaatsuunissaanut 

piumasarineqartutut silasiorfinnut ikiuunnissaq pillugu.  

   Imm. 2. Angallannermut ministeri Inuussutissarsiutinut aningaasaqarnerullu ineriartortinneranut 

ministerimik oqaloqatiginnereernermigut pisariaqartinneqartunik iliuusissiussaaq nunat tamalaat 

umiarsuartigut angallannerup isumannaatsuunissaanut silasiornikkut sullissineranni Danmarkip 

peqataanissaa pillugu.  

   § 8. Pissutsit tamanna pisariaqartissappassuk, Illersornissamut ministerip erseqqinnerusumik 

aalajangiinera malillugu sumiissusersiornikkut periaasissiortoqarlunilu nalunaaqutsersuisoqassaaq 

Danmarkimi nalunaaqutsersuiffiusuni umiartornermut kisarsimaarfissanillu sumiissusersinissanut 

ikiuutissanik.  

   Imm. 2. Imartani pingaarnerni aammalu aqqusaarneqartartuni umiartornermut isumannaatsunillu 

kisarsimaarfissanut sumiissusersiuinikkut periaasissiorneq nalunaaqutsersuinerlu tamakkuninngalu 

aserfallatsaaliineq naalagaaffiup akiligassaanik ingerlanneqassapput Søfartsstyrelsip 

suliniuteqarneratigut.  

   Imm. 3. Sumiissusersiuinikkut periaatsit nalunaaqutsersuinerlu imm. 2-mi pineqanngitsut 

ingerlanneqarlutillu aserfallatsaaliorneqassapput umiarsualivinnut aqutsisoqarfimmit, ikaartarfiit 

pillugit siulersuisunit il.il. susassaqartunit, aamma tamatumunnga atasumik aningaasartuutinik 

akiliisussanit.  

   Imm. 4. Immikkoortup 2-p 3-llu akornanni killiliinikkut apeqqutit Inuussutissarsiutinut 

ineriartortitsinermullu ministerimit aalajangiiffigineqassapput. 

 

   § 8a. Inuussutissarsiutinut ineriartortitsinermullu ministerimik oqaloqatiginnereernikkut danskit 

kalaallillu imartaanik nakkutilliineq aamma umiarsuit angallatilluunniit talittarnerat pillugit 

malittarisassanik Inuussutissarsiutinut aningaasaqarnerullu ineriartortinneranut ministeri 

aalajangersaasinnaavoq, matumani umiarsuit angallatilluunniit imartani umiarsualivinnilu § 1, imm. 

3-mi taaneqartuni ingerlaartut, umiarsuarni angallatiniluunniit issimasut aamma umiarsuit 

angallatilluunniit usii il.il. pillugit nalunaartussaatitaaneq ilanngullugit.   



Kapitali 4 

 

Pisussaaffiit nalinginnaasut 

 

   § 9. Inatsimmi uani malittarisassat aamma umiarsuit angallatilluunniit taakkualu 

ingerlatsiviginerat pillugu inatsit naapertorlugu malittarisassat pilersinneqartut malinneqarnissaat 

piginnittup qulakkiissavaa. Umiarsuup angallatilluunniit inatsisit malillugit pisussaaffittut 

misissorneqarnissaa akuersissummillu (certifikat) peqartinnissaa piginnittup isumagissavaa. 

Umiarsuup angallatilluunniit naalagaata pisussaaffimminik naammassinninnissamut 

periarfissaqarnissaa piginnittup isumagissavaa. 1-3-mi pineqartut piginnittup pisussaaffigai, 

piginnittoq sinnerlugu suliassat pisussaaffiilluunniit ilaat kattuffiit, suliffeqarfiit inuilluunniit allat 

naammassisimaneraat apeqqutaatinnagu. 

   Imm. 2. Umiarsuit angallatilluunniit isumannaatsumik ingerlatsiviginissaat pillugu Naalagaaffiit 

Peqatigiiffianni Imarsiorneq pillugu Nunat Tamat Kattuffiata pisussaaffiliussai akisussaaffiliussaalu 

tamakkerlugit tamakkernagilluunniit, kattuffimmut inummulluunniit allamut piginnittup 

tunniussimappagit imm. 1-imi pineqartut malinneqassapput. 

 

   § 10. Umiarsuarmi angallammilluunniit isumannaallisaanerup peqqissuunissallu qularnaarnissaa 

aamma taakkunani sulinerup isumannaatsuunissaa peqqinnartuunissaalu naalagaasup 

isumagissavaa.. Umiarsuup angallatilluunniit sananeqaataa atortuilu malittarisassat malillugit 

mingunnut illersuusersimanissaat siunertarlu malillugu atorsinnaanissaat naalagaasup aamma 

isumagissavaa. 

 

   § 11. Inuttat ajoqusernissamut peqqigunnaarnissamullu naammattumik illersuusernissaat 

umiarsuarmi angallammilluunniit sulianik siulersuisup isumagissavaa aamma ajoqusersinnaaneq 

peqqigunnaarsinnaanerlu mianeralugit umiarsuarmi angallammiluunniit sulineq 

isumannaatsooqqullugu ilitsersuisassaaq nakkutilliisassallunilu. 

 

   § 12. Ajoqusertarnerit sunniutipiluillu akiorniarlugit iliuusissat siunertaq malillugu 

ingerlannissaannut inuttat peqataassapput.  

 

   § 13. Umiarsuup angallatilluunniit imarsiutissaqqissuunissaanut issimasullu 

isumannaatsuutinnissaannut peqqussutit issimasut tamarmik ataqqissavaat.  

 

Kapitali 5 

 

Uninngagallartussanngortitaaneq umiarsualivisseqqusaannginnerlu 

 

   § 14. Umiarsuup angallatilluunniit timitaani, maskiinaani, atortuini isumannaallisaataani, 

oqimaaloqutaani usiisalu inissinneqarnerannit, inuttaliinermi allamilluunniit issimasut 

isumannaatsuunissaannut, peqqinnissaannut mingutsitsinikkullu ajoqusiisinnaasuni kukkunerit 

amigaatilluunniit pissutaallutik avalannissaq aallarnissarluunniit isumannarpat umiarsuaq 

angallalluunniit Søfartsstyrelsip uninngagallartussanngortissinnaavaa.  

   Imm. 2. Aammattaaq certifikatit, allagaatit atortulluunniit imaluunniit taakku arlaat 

kukkunertaqarpata umiarsuaq Søfartsstyrelsip  uninngagallartussanngortissinnaavaa. Taamatuttaaq  

piginnittoq, naalagaq taakkuluunniit sinnerlugit iliorsinnaatitaasoq Søfartsstyrelsip pisussaaffiinik 

isumannaatsumik ingerlatsinissamut ajoqusersuippat umiarsuaq  Søfartsstyrelsip 

uninngagallartussanngortissinnaavaa. 



   Imm. 3. Sila, imaq sikullu ajortillugit umiarsuup angallatilluunniit umiarsualivimmit 

avalannissaanut inerteqqummik pilersitsinissamut malittarisassanik  Søfartsstyrelsi 

aalajangersaasinnaavoq.  

   Imm. 4. Umiarsuup angallatilluunniit uninngatinnissaanik aalajangiineq sapinngisamik piaartumik 

naalagaasumut piginnittumulluunniit  nalunaarutigineqassaaq, uninngatitsinermut pissutaasoq 

aallartinneqarnissaanullu piumasaqaatit ilanngullugit. Umiarsuup angallatilluunniit 

ingerlaqqinnissaanik akuersinissamut certifikatit pilersitsisumit misissoqqaarneqassasut 

certifikatillu atorsinnaassusiat ingerlateqqinneqassasoq uppernarsarneqassasoq Søfartsstyrelsip 

piumasarisinnaavaa. 

   Imm. 5. Umiarsuup angallatilluunniit uninngagallartinnissaa pillugu malittarisassiortoqassasoq 

Søfartsstyrelsi peqqusisinnaavoq. Nunani allani uninngatitsinissaq pillugu aalajangiineq 

issimaffimmi danskit sinniisoqarfiannut nalunaarutigineqarsinnaavoq Søfartsstyrelsillu 

qinnutiginninneratigut umiarsuup angallatilluunniit aallatsaaliornissaa pillugu 

malittarisassiortoqassasoq tassannga peqqussutigineqarsinnaavoq. 

 

   § 15. Umiarsualivimmut tulannissaq Søfartsstyrelsip inerteqqutigisinnaavaa tamanna EU-p 

malittarisassaannik nunalluunniit tamat aalajangersagaannik tunngavissaqarpat. Umiarsuaq 

angallalluunniit ataaseq tulaqqusaajunnaarpat umiarsuullu angallatilluunniit ingerlaarnerata nalaani 

inuup inuuneranik annaasaqarsinnaaneq imaanilu avatangiisit ajoquserneqarsinnaanerat ilimanarpat 

imaluunniit isumannaatsuunissaq pisariaqarluinnartillugu umiarsualivissinnissaq pisariaqarpat 

imaluunniit ajoqutit amigaatilluunniit iluarsineqartariaqarpata umiarsuup angallatilluunniit Kalaallit 

Nunaanni umiarsualivimmut aalajangersimasumut tulannissaa Søfartsstyrelsip 

akuersissutigisinnaavaa.  

 

   § 16. Søfartsstyrelsimi sulisut taamaasiornissamut piginnaasuligaasut kisimik umiarsuarnik 

uninngagallartussanngortitsisinnaapput, tak. § 14, imm. 1 aamma 2. Taamaattorli umiarsualivinni 

nakkutilliisut (havnemesterit) Søfartsstyrelsimit piginnaassusilerneqarsinnaapput umiarsuarmik 

uninngatitsigallarnissamut.  

   Imm. 2. Umiarsuarni angallatiniluunniit ajoqutit amigaatilluunniit paasisat pillugit nunat allat, 

ingerlatseqatigiiffiit umiarsuarnik angallatinilluunniit klassilersuisartut, Europakommissioni, Det 

Europæiske Agentur for Søsikkerhed imaluunniit kattuffiit inuilluunniit allat Søfartsstyrelsip 

nalunaarfigissavai aamma paasissutissanik allanik isumannaatsuunissamut avatangiisinulluunniit 

pingaarutilinnik aamma umiarsuit angallatilluunniit uninngagallartinneqartut imaluunniit 

umiarsualivinnut tulaqqusaanngitsut pillugit, ilanngullugit ingerlatseqatigiiffiup umiarsuarmik 

angallammilluunniit klassilersuisup aqqa, assartuisitsisup aqqa il.il. kiisalu uninngagallartitsinermut 

imaluunniit umiarsualivimmut tulaqqusinnginnermut pissutaasoq.  

   Imm. 3. Umiarsuarnik angallatinilluunniit Søfartsstyrelsip uninngagallartitsisarnera aamma 

umiarsualivimmut tulaqqusinnginnermik nalunaartarneq pillugit malittarisassanik 

erseqqinnerusunik Inuussutissarsiutinut ineriartortitsinermullu ministeri aalajangersaasinnaavoq, 

ilanngullugit politiinut aamma umiarsualivimmi nakkutilliisumut il.il. nalunaartarneq. Aammattaaq 

uninngagallartitsinerit imaluunniit umiarsualivinnut tulaqqusinnginnerit atorunnaarsinnissaannut 

periaasissat piumasaqaatillu pillugit malittarisassanik Inuussutissarsiutinut ineriartortitsinermullu 

ministeri aalajangersaasinnaavoq.   

   Imm. 4. Umiarsuit angallatilluunniit uninngagallartitaanissaannik aamma umiarsualivimmut 

tulaqqusaannginnissaannik Søfartsstyrelsip aalajangiinera piginnittup pineqartup Ankenævnet for 

Søfartsforholdimut naammagittaalliuutigisinnaavaa.  

 

 



Kapitali 6 

 

Nakkutilliineq il.il. 

 

   § 17. Inuussutissarsiutinut aningaasaqarnerullu ineriartortinneranut ministeri inatsimmi matumani 

aqutsinikkut qullersaalluni oqartussaavoq, taamaattoq tak. imm. 3, § 7, imm. 2, § 8 aamma § 21 

imm. 2.  

   Imm. 2. Søfartsstyrelsi inatsimmik matuminnga aqutsinermut isumaginnittussaavoq, taamaattoq 

tak. § 7, imm. 2, aamma § 8, suliassaraalu  

1) nakkutigissallugu, inatsisip aamma malittarisassat, peqqussutit inerteqqutillu inatsit 

naapertorlugu aalajangersarneqartut malinneqarnissaat, 

2) umiarsuup angallatilluunniit sumut atorneqarnissaata akuersissutiginissaa, ilanngullugit 

angallavigisassaq akuerisaq ilaasullu amerlassusissaat, tamatumunngalu atatillugu certifikatinik 

uppernarsaatinillu allanik suliarinnittarneq aamma  

3) inatsisip atuuffiini teknikikkut inuttullu atugarisatigut ingerlaatsit pillugit ilisimatinneqartarneq, 

aamma umiarsuit angallatillu isumannaallisaanikkut, peqqissuunikkut avatangiisitigullu aamma 

taakkunani atortut ingerlatsinerullu pitsanngorsaaffiginerinut peqataaneq. .  

 

   Imm. 3. Umiarsuit angallatillu  § 1, imm. 2-mi oqaaseqatigiit aappaanni  taaneqartuni 

isumannaallisaaneq peqqissuunerlu pillugit malittarisassanik Illersornermut ministeri 

aalajangersaasinnaavoq. Malittarisassat oqaaseqatigiinni siullerni taaneqartut malinneqarnissaat 

pillugu illersornermut ministeri nakkutilliisuussaaq.  

   Imm. 4. Sumiissusersiornermut atortunik immakkullu angallannermi nalunaaqutsersuutinik 

nakkutilliineq Inuussutissarsiutinut ineriartortitsinermullu ministerip isumagissavaa aamma 

Inuussutissarsiutinut ineriartortitsinermut ministeri oqaloqatigereerneratigut tamanna pillugu 

malittarisassanik aalajangersaasinnaalluni, malittarisassat nunat allat umiarsuaanut atortinnissaat 

ilanngullugu.   

   Imm. 5. Inatsimmi uani Inuussutissarsiutinut ineriartortitsinermullu ministerip aalajangiiffigisassai 

aalajangiiffigeqqullugit ministerip Søfartsstyrelsi piginnaatissinnaavaa.   

   Imm. 6. Inatsit una naapertorlugu peqqussutit pilersinneqartut nalunaarutiginissaat pillugu 

malittarisassanik ministeri aalajangersaasinnaavoq aamma taakku danskisut kalaallisulluunniit 

pigineqarnerat apeqqutaatinnagu inatsisip atuuffissaata iluani nunat tamat aalajangigaat atuutissasut 

aalajangersinnaallugu. Aammattaaq taakku danskisut kalaallisulluunniit pigineqarnerat 

apeqqutaatinnagu ingerlatseqatigiiffiit klassilersuisartutut akuerisaasut il.il. peqqussusiaat umiarsuit 

angallatilluunniit naammassissagaat ministerip aalajangersinnaavaa.    

   Imm. 7. Pisortanut nalunaarutit nalunaarutillu allat inatsit malillugu qarasaasiakkut 

nalunaarutiginissaat pillugu malittarisassanik aamma tamatumunnga atatillugu Søfartsstyrelsip 

suliffeqarfiullu attaveqatigiittarnerat qarasaasiakkut ingerlanneqassasoq Inuussutissarsiutinut 

ineriartortitsinermullu ministeri aalajangersaasinnaavoq. Aamma qarasaasiat atorlugit 

nalunaaruteqartarnermut ikaarsaariarneq pillugu malittarisassanik aamma qarasaasiat 

aalajangersimasut atornissaat, qarasaasiakkut ilusilersuutit immikkut ittut aamma qarasaasiakkut 

atsiortarnerit pillugit malittarisassanik ministeri aalajangersaasinnaavoq. Aammattaaq pisut 

immikkut ittut atuutillugit qarasaasiakkut nalunaaruteqartarnermi qarasaasiakkullu 

attaveqartarnermi suliffeqarfimmik Søfartsstyrelsip aalajangersakkanit ilanngunneqannginnissaa 

pillugu malittarisassanik ministeri aalajangersaasinnaavoq.   



   Imm. 8. Allagaatit ilaat atsiornertaqanngitsut maskiinalluunniit atorlugit assigisaannilluunniit 

atsiornertalikkat nammineq atsiukkatut inatsisilerinikkut isiginertussanik Søfartsstyrelsip 

pilersitsisinnaatitaanissaa pillugu malittarisassanik Inuussutissarsiutinut ineriartortitsinermullu 

ministeri aalajangersaasinnaavoq. Qarasaasiakkut sulianik suliarinnittarneq kisiat tunngavigalugu 

malittarisassani oqaaseqatigiit siulliit malillugit aalajangikkat taamallaat pilersinneqarsinnaapput 

Søfartsstyrelsi nassiussisutut taallugu.  

   Imm. 9. Pisortatut oqartussanik allanik umiarsualivinnillu Søfartsstyrelsip suleqateqarnissaa 

pillugu malittarisassanik ministerip pineqartup isumaqatigiissuteqarfigereerneratigut 

Inuussutissarsiutinut ineriartortitsinermullu ministeri aammattaaq aalajangersaasinnaavoq aammalu 

Inuussutissarsiutinut ineriartortitsinermullu ministerip Søfartsstyrelsillu inatsit malillugit 

pisinnaatitaaffii pisortatut oqartussaasut allat pisussaaffigissagaat aalajangersinnaallugu. 

   Imm. 10. Naammagittaalliorsinnaanermut malittarisassanik Inuussutissarsiutinut  

ineriartortitsinermullu ministeri aalajangersaasinnaavoq, inatsit una tunngavigalugu Søfartsstyrelsip 

pisortatullu oqartussat allat aalajangiineri aqutsinikkut oqartussanut allanut 

naammagittaalliuutigineqarsinnaannginnerat ilanngullugu. 

 

   § 18. Suulluunniit pisut inatsit una malillugu inatsisinut, malittarisassanut aalajangiinernulluunniit 

akerliusut piaarnerpaamik piffissaliussarluunniit nallertinnagu iluarsineqarnissaat Søfartsstyrelsip 

peqqussutigisinnaavaa.  

  

   § 19. Søfartsstyrelsimi suleqataasut, suliaminnut atatillugu pisariaqarsorinarpat, sukkulluunniit 

kiussutsimut uppernarsaammik takutitsinikkut eqqartuussivik aalajangiinngikkaluartoq suliassatik 

suliariniarlugit umiarsuarnut inatsimmi pineqartunut tamanut ikisinnaatitaapput. Init 

inuussutissarsiummik suliaqarfiusut inatsimmi ilanngullugit pineqartut Søfartsstyrelsimi sulisut 

taamatorpiaq iserfigisinnaavaat. Oqaaseqatigiit siulliit taamatulli umiarsuarnut sananeqartunut 

atuutissapput.  

   Imm. 2. Umiarsuarmik angallammilluunniit piginnittoq, naalagaq maskinschefilu taamatullu 

kikkulluunniit taakku sinnerlugit iliuuseqartussaatitaasut, Søfartsstyrelsip misissuinerini 

pisarialinnik ikiuuttussaatitaapput tamatumunngalu atatillugu sunilluunnit 

paasissutissiisussaatitaallutik.  

   Imm. 3. (Kalaallit Nunaannut atuutussanngortitaanngilaq).  

   Imm. 4. Søfartsstyrelsimi sulisut suliassat suliarineranni umiarsuup angallatilluunniit 

pisariaqanngitsumik uninngatinneqannginnissaa taakkunanilu sulinerup pisariaqanngitsumik 

akornusersorneqannginnissaa isumagissavaat.  

   Imm. 5. Inatsimmi uani susassaqarfinni inatsimmut matumunnga peqqussutinullu tunngasunik 

inatsimmi uani atugassarititaasut malillugit Europa-Kommissionimut aamma Det Europæiske 

Agentur for Søfartssikkerhedimut Søfartsstyrelsi ikiuutissaaq.  

 

   § 20. Umiarsuit angallatillu danskit, kalaallit nunalluunniit allat umiarsualiviini taleqqanerannik 

nalunaartussaatitaaneq pillugu malittarisassanik Inuussutissarsiutinut ineriartortitsinermullu 

ministeri aalajangersaasinnaavoq.  

   Imm. 2. Angallatit innuttaasut namminneq pigisaat politiit unitsissinnaavaat aamma ajoqutit 

amigaatillu, atortut pisariallit ilanngullugit misissortissinnaallugit kiisalu naalagaasoq inatsisit 

malillugit angallammik ingerlatsisinnaanersoq misissorsinnaallugu. Inatsimmi aalajangersakkat 

imaluunniit inatsit una tunngavigalugu malittarisassiat angallatip naammassinngippagit, pissutsit 

inatsisinik unioqqutitsiunnaarsinneqarnissaasa tungaanut angallatip atornissaa politiit 

inerteqqutigisinnaavaat. 



   Imm. 3. Pissutsit inatsimmut uunga imaluunniit inatsit tunngavigalugu malittarisassianut 

akerliusut politiit, akitsuusiisarnermi oqartussat, sullivinnik nakkutilliisut umiarsualivinnilu 

oqartussat paasigunikkik tamanna Søfartsstyrelsimut nalunaarutigissavaat. Tamanna pillugu 

pineqartumut oqartussaasoq malittarisassanik erseqqinnerusunik aalajangersaasinnaavoq.   

   Imm. 4. Umiarsuarmi angallammiluunniit sulisoq sulinermini ajoqusiisinnaasunik 

sunnerneqarsimasoq nakorsap paasippagu pasitsaappaguluunniit tamanna sullivinnik 

nakkutillisoqarfimmut nalunaarutigissavaa. Tamanna pillugu malittarisassanik erseqqinnerusunik 

Inuussutissarsiutinut ineriartortitsinermullu ministeri aalajangersaasinnaavoq. 

   Imm. 5. Sulisilluni ajunaarnernik, toqunartunissimanernik, inuussutissarsiutip pilersitaanik 

nappaateqalersimanernik pissutsinillu allanik isumannaatsuunissamut peqqissuunissamullu 

pingaarutilinnik nalunaaruteqartussaatitaaneq pillugu malittarisassanik Inuussutissarsiutinut 

ineriartortitsinermullu ministeri aalajangersaasinnaavoq. 

 

   § 20a. (Kalaallit Nunaannut atuuttussanngortitaanngilaq).  

    

   § 20 b. (Kalaallit Nunaannut atuuttussanngortitaanngilaq). 

 

Kapitali 7 

 

Imarsiornermut  tunngasunik naammagittaalliuuteqartarfik 

  

   § 21.  Imaani avatangiisit illersornissaat pillugu inatsimmi § 43 imaluunniit § 43 a, imm. 1 

imaluunniit 2 naapertorlugit, umiarsuit inuttalersorneqarneri kiisalu umiartortut aalisartullu 

peqqinnissakkut umiarsuarni angallatinilu sulinissaminnut piukkunnaateqarnersut umiartornermi 

nakorsat aalajangigaat naapertorlugit umiarsuarnik angallatinillu uninngagallartitsineq aamma 

danskit umiarsualiviinik tikitsinissamik inerteqqutit, umiarsuarnut angallatinullu peqqussutit 

inerteqqutillu nalunaarutigineqartut pillugit naammagittaalliuutinik suliarinnittartussanik 

imarsiornermut tunngasunik naammagittaalliuuteqartarfimmik (Ankenævn for Søfartsforhold) 

Inuussutissarsiutinut ineriartortitsinermullu ministeri pilersitsissaaq.  

   Imm. 2. Imm. 1-imi taaneqartut saniatigut aalajangiinerit allat Imarsiornermi pissutsit pillugit 

Naammagittaalliuuteqartarfimmut naammagittaalliuutigineqartut suliarinissaat Inuussutissarsiutinut  

ineriartortitsinermullu ministerip toqqortarigallarsinnaavai.  

   Imm. 3. Naammagittaalliuuteqartarfiup aalajangiineri aqutsinermi oqartussanut allanut 

naammagittaalliuutigineqarsinnaanngillat. Naammagittaalliuuteqartarfiup suliami aalajangiinera 

kingusinnerpaamik sapaatit akunneri sisamat qaangiunnerannit illua’tungeriit tamarmik 

eqqartuussivinnut suliassanngortissinnaavaat. Oqartussaaffeqarfik aalajangiisoq, aalajangiinera 

pillugu naammagittaalliuuteqartarfimmut naammagittaalliuutigineqartoq eqqartuussivimmut 

suliassanngortinneqassaaq. Taamaattorli umiarsuarmi angallammiluunniit sulinissamut 

piukkunnassuseq pillugu umiartortut nakorsaata aalajangiineri pillugit suliassat tamatigut 

Søfartsstyrelsimut suliassanngortinneqartassapput. Oqartussaaffeqarfik aalajangiisoq, aalajangiinera 

naammagittaalliuutigineqartoq, eqqartuussivimmut suliassanngortitaaneq pillugu 

naammagittaalliuummi peqataasunut allanut nalunaarutiginnissaaq.  

   Imm. 4. Naammagittaalliuuteqartarfimmi ilaasortaapput siulittaasoq sulianullu paasisimasallit. 

Siulittaasumut taartaasartussaq toqqarneqarsinnaavoq. Siulittaasoq siulittaasumullu taartaasartoq 

Kalaallit Nunaata eqqartuussiviani eqqartuussisuusapput. Naammagittaalliuuteqartarfimmi 

ilaasortat sulianut paasisimasallit imarsiornermi pissutsinik ilisimasaqassapput, teknikkimut, 

imarsiornermut imaluunniit imarsiornermi nakorsaariaatsinut tunngasut ilanngullugit. 



   Imm. 5. Siulittaasoq ilaasortallu kiisalu siulittaasumut taartaasartoq ukiuni sisamani 

atuuttussanngorlugit qinigaaqqissinnaatillugillu Inuussutissarsiutinut ineriartortitsinermullu 

ministerimit toqqarneqassapput.  

   Imm. 6. Ilaasortat, malittarisassat Inuussutissarsiutinut ineriartortitsinermullu ministerip 

aalajangersagai malillugit siulittaasumit toqqakkat suliap aalajangiiffiginerani peqataasassapput.  

   Imm. 7. Naammagittaalliuuteqarfiup suliassai pillugit malittarisassanik, ilaasortat toqqarnissaat 

aamma suliani ilaasortanik siulittaasup katiterinissaa kiisalu naammagittaalliuutit killiffilernissaat 

sulianillu suliarinnittarneq ilanngullugit Inuussutissarsiutinut ineriartortitsinermullu ministeri 

aalajangersaassaaq.  

   Imm. 8. Søfartsstyrelsi Imarsiornermi pissutsinut Naammagittaalliuuteqartarfimmut 

allattoqarfiuvoq. 

  

Kapitali 8 

 

Ingerlatseqatigiiffiit umiarsuarnik angallatinillu  klassilersuisartut il.il. 

 

   § 22. Ingerlatseqatigiiffiit umiarsuarnik angallatinillu klassilersuisartut, suliffeqarfiit allat 

inuilluunniit ataasiakkaat piumasaqaatit taaneqartut malillugit Søfartsstyrelsi sinnerlugu umiarsuit 

angallatillu misissornissaannut Inuussutissarsiutinut ineriartortitsinermullu ministeri 

piginnaatitsisinnaavoq, ilanngullugit naatsorsuinerit, umiarsuit angallatillu pillugit misissuinissat 

uuttortaanissallu kiisalu certifikatinik pilersitsinerit. 

   Imm. 2. Akuersissutinik suliaqarnissamut aamma umiarsuit angallatillu, atortut nioqqutissiallu 

allat Søfartsstyrelsip akuerisassaasa misissornissaannut misilerarnissaannullu piumasaqaatit 

taaneqartut malillugit piginnaatitsisuummik Inuussutissarsiutinut ineriartortitsinermullu ministeri 

pilersitsisinnaavoq.   

   Imm. 3. Misileraanerit akuersissutillu il.il. pillugit malittarisassanik Inuussutissarsiutinut 

ineriartortitsinermullu ministeri aalajangersaasinnaavoq.  

   Imm. 4. Søfartsstyrelsi kukkussutinut imm. 1-imi 2-milu patsisissaatitat taasat tunngavigalugit 

sullivinnit il.il. taasanit piliarineqartunut taarsiissuteqarnissamut akisussaasuussanngilaq.  

   Imm. 5. Imm. 1 imaluunniit imm. 2 naapertorlugit akuersissummi ilanngunneqartut nammineq 

misissornissaannut akuerinissaannullu Søfartsstyrelsi pisussaatitaanngilaq. 

   Imm. 6. Imm. 1 imaluunniit 2 naapertorlugit piginnaatitsissummik tunniussisoqartillugu  suliat 

akuersissummi ilanngunneqartut suliarinerini mianersuaalliorneq pissutigalugu ajoqusikkanut 

akueritittup akisussaaffiisa killilernissaat pillugu isumaqatigiissuteqartoqarsinnaavoq tamanna 

akueritittup kissaatigippagu.  

 

   § 23. Umiarsuit angallatillu 45 m-nik taakkullu sinnerlugit takissusillit ingerlatseqatigiiffimmi 

klassilersuisartumi akuerisaasumi nalunaarsugaanissaa pillugu malittarisassanik 

Inuussutissarsiutinut ineriartortitsinermullu ministeri aalajangersaasinnaavoq.  

 

Kapitali 9 

 

Umiarsuit angallatillu  misissorneqarnerannut uninngagallartussanngortinnerannullu akiliisarneq 

qularnaveeqqusiisarnerlu 

  

   § 24. Umiarsuit angallatillu inatsit una naapertorlugu Søfartsstyrelsimit misissorneqarnerannut 

akiliut pillugu malittarisassanik Inuussutissarsiutinut ineriartortitsinermullu ministeri 

aalajangersaasinnaavoq.   



   Imm. 2. Umiarsuit angallatillu allat qinnuigineqarneq malillugu ilanngullugit nunat allamiut 

umiarsuaat angallataallu misissornerinut akiliut aamma inatsit una naapertorlugu 

akuersissuteqarnernut certifikatiliinernulluunniit atatillugu sulianut akiliutit pillugit 

malittarisassanik Inuussutissarsiutinut ineriartortitsinermullu ministeri aalajangersaasinnaavoq.   

   Imm. 3. Nunat allamiut umiarsuaat angallataalluunniit naalaagaaffimmi iffigisami 

umiarsualivimmi misissuinermi ajoqutit paasineqartut pissutaallutik uninngagallartitsinissaq 

pisariaqartillugu misissuinermut Søfartsstyrelsi akileeqqusisinnaavoq. Tamanna tamakkerlugu 

akilerneqarsiillugu sillimmasiisoqarsiilluguluunniit uninngatitsigallarneq 

atorunnaarsinneqassanngilaq.   

   Imm. 4. Imm. 1-3 malillugit aningaasat kingusinnerpaamik akilerfissaannut akilerneqanngitsut 

ernialernissaat aamma eqqaasitsissutinut akiitsuutip akilernissaa pillugit malittarisassanik 

Inuussutissarsiutinut ineriartitsinermullu ministeri aalajangersaasinnaavoq.   

 

   § 25. Ingerlatseqatigiiffit klassilersuisartut, suliffeqarfiit allat inuillu ataasiakkaat §§ 22-mi 23-

milu taaneqartut suliaminnut akileeqqusisinnaapput.   

 

Kapitali 10 

Umiarsuarnik angallatinillu Nakkutilliisoqatigiit 

 

   § 26. Inussutissarsiutinut ineriartortitsinermullu ministeri Umiarsuarnik angallatinillu 

Nakkutilliisoqatigiinnik pilersitsissaaq 

1) imarsiornermi isumannaatsuuneq pillugu Inussutissarsiutinut aningaasaqarnerullu 

ineriartortinneranut ministerimut Søfartsstyrelsimullu siunnersuisartussanik,  

2) inatsisip susassaqarfiini pisunik malinnaasussanik aamma  

3) imarsiornermi isumannaatsuuneq tamatumunngalu aqutsineq pillugit kissaatinik 

siunnersuutinillu saqqummiussisartussanik.  

   Imm. 2. Umiarsuarnik angallatinillu Nakkutilliisoqatigiit inuttaraat siulittaasoq ministerimit 

toqqarneqartoq ilaasortallu ministerimit amerlassusilerneqartut piginnittuneersut, umiartortuneersut 

amutsivinneersullu. Inuussutissarsiutinit allaneersut ilaasortatut ministerip toqqarsinnaavai.   

   Imm. 3. Nakkutilliisoqatigiit suleriaasissaat Inuussutissarsiutinut ineriartortitsinermullu ministerip 

aalajangersarsinnaavaa.  

 

Kapitali 11 

 

Suliffimmi avatangiisit pillugit siunnersuisoqatigiit aamma sullivimmi avatangiisit pillugit 

sullissiviit 

 

   § 27. Umiarsuarmi angallammiluunniit sulisut isumannaatsuunissaat peqqinnissaallu 

siuarsaanissaq siunertaralugu sullivimmi avatangiisit pillugit siunnersuisoqatigiit 

Inuussutissarsiutinut ineriartortitsinermullu ministerip pilersissinnaavai. Sullivimmi avatangiisit 

pillugit siunnersuisoqatigiit umiarsuarmi angallammiluunniit sulisut taakkulu sulisitsisuisa 

sinniisaat amerlaqatigiissillugit katitinneqarsimassapput. Sullivinni avatangiisit pillugit 

siunnersuisoqatigiinnut ilaasortat toqqarnissaat pillugu malittarisassanik umiarsuarnut angallatinullu 

nakkutilliisoqatigiit aalajangersaassapput. 

   Imm. 2. Umiarsuarmi angallammiluunniit sulisut isumannaatsuunissat peqqissuunissaallu pillugu 

suliap isumaginissaanut susassaqarfimminni avatangiisit pillugit sullissivimmik siunnersuisoqatigiit 

pilersitsissapput. 



   Imm. 3. Siunnersuineq, ilitsersuineq, paasissutissiisarneq, misissuinerit pinaveersaartitsinikkullu 

ingerlatat allat pillugit Aalisarnermi sullivinni avatangiisit pillugit siunnersuisoqatigiit suliaannut 

Inuussutissarsiutinut ineriartortitsinermullu ministeri tapiissuteqarsinnaavoq. Aningaasat 

ukiumoortumik aningaasanut inatsimmi annertussusilerneqassapput.   

   Imm. 4. Sullivimmi avatangiisit pillugit Siunnersuisoqatigiit avatangiisinullu sullissiviit 

aaqqissuussaanerat, suliaat, suliaqarfii aningaasalersornissaallu pillugit malittarisassanik 

Inuussutissarsiutinut ineriartortitsinermullu ministeri aalajangersaassaaq.  

 

Kapitali 12 

 

Pineqaatissiinerit 

 

   § 28. Eqqartuussinikkut pineqaatissinneqarsinnaavoq  

1) §§ 9-13-inik imaluunniit § 19,imm. 2-mik unioqqutitsisoq,  

2) peqqussut malillugu akuersissummi imaluunniit immikkut ittumik akuersissummi 

piumasaqaatinik malinninngitsoq, imaluunniit  

3) peqqussut naapertorlugu imaluunniit peqqussut tunngavigalugu malittarisassiami 

iliuusereqqusamik inerteqqummilluunniit malinninngitsoq.   

 

   § 29. Kinaluunniit, ikkarlinnermut, umiunermut allatulluunniit imaani ajunaarnermut 

mianersuaalliorujussuarnikkut imaluunniit sumiginnaarujussuarnikkut pisuusoq Kalaallit 

Nunaannut pinerluttulerinermut inatsit naapertorlugu pineqaatissinneqarsinnaavoq. Aamma 

taamaassaaq pineqartoq arlarleriarluni kukkunikkut sumiginnaanikkulluunniit taamatut 

pisoqarneranut pisuuppat.  

   Imm. 2. Umiarsuup angallatilluunniit naalagaa, ingasattumik pinikkut imaluunniit arlaleriarluni 

umiartortut pissuserinnissaannut akerliusumik iliorluni umiarsuarmik angallammilluunniit 

aqqutissiortoq imaluunniit iliuuseqarfiginnittoq Kalaallit Nunaannut pinerluttulerinermut inatsit 

naapertorlugu pineqaatissinneqarsinnaavoq. Umiarsuup angallatilluunniit naalagaa, peqqussutinik 

malittarisassanillu, imartani umiarsuup angallatilluunniit ingerlaviini imaluunniit tikitaani 

atuuttunik malinnikkumanngitsoq Kalaallit Nunaannut pinerluttulerinermut inatsit naapertorlugu 

pineqaatissinneqarsinnaavoq.  

 

   § 29 a. Imigassartorsimalluni umiarsuarmik angallammilluunniit ingerlassisoq imaluunniit aamma 

umiarsuarmi angallammilluunniit isumannaatsuunissamut pingaaruteqarluinnartumik atorfimmi 

sulianik suliarinnittoq imigassartornikkut suliassaminik isumannaatsumik ingerlassisinnaanani ima 

imigassartorsimatigippat, ingerlaarnerup nalaani imaluunniit ingerlaarnerup kingornatigut 

imigassaq aavaniittoq 0,50 promille sinnersimallugu, Kalaallit Nunaanni pinerluttulerinermut inatsit 

naapertorlugu pineqaatissinneqarsinnaavoq.  

   Imm. 2. Angallatit innuttat namminneq pigisaat ingerlannissaannut aquttuuffiginissaannulluunniit 

ilinniagaqarnissamik piumasaqarfiunngitsunut imm. 1 atuutinngilaq.  Taamaattorli vandscooterinik 

angallatinik assigisaannilluunniit ingerlassisut imm. 1-imi ilanngullugit pineqarput.  

   Imm. 3. Angallatit innuttat namminneq pigisaat sissiukkami pitussimaneranni imm. 1 

atuutinngilaq.   

   Imm. 4. Aammattaaq  imigassartorsimalluni umiarsuarmik angallammilluunniit ingerlassisoq 

imaluunniit aamma umiarsuarmi angallammilluunniit isumannaatsuunissamut 

pingaaruteqarluinnartumik atorfimmi sulianik suliarinnittoq imigassartornikkut allamilluunniit 

aanngajaarniutitornikkut suliamik isumannaatsumik ingerlassisinnaanngitsoq Kalaallit Nunaanni 

pinerluttulerinermut inatsit naapertorlugu pineqaatissinneqassaaq.  



   Imm. 5. Nunani allani innuttat angallataat ingerlatsisuuffiginissaannut 

aquttuuffiginissaannulluunniit ilinniagaqarnissamik piumasaqarfiunngitsut, tak. imm. 2-imi 

oqaaseqatigiit siulliit,  danskit erfalasuat atorlugu ingerlanneqarpata imm. 1 atuutissaaq. 

   Imm. 6. Imm. 2, imm. 3  aamma imm. 5 Kalaallit Nunaata imartaani tamakkiisumik 

ilaannarmilluunniit atuutissanngitsut Inuussutissarsiutinut ineriartortitsinermullu ministerip 

aalajangersarsinnaavaa.   

 

   § 29 b. Inatsimmi matumani imigassartorsimallutik umiartortut pillugit aalajangersakkani 

pineqartut, anernermit misissugassamik tunniussissasut politiit qaqugukkulluunniit 

piumasarisinnaavaat.  

   Imm. 2. Imigassartorsimalluni umiartorneq pillugu aalajangersakkamik 

unioqqutitsisoqarsimaneranik pasitsaassinissamut tunngavissaqarpat imaluunniit anernermit 

misiliutissamik tigusiffigineqarnissamut akerliusoq peqataasinnaassuseqanngitsorluunniit aamik 

quumillu misissugassamik tigusiffigisassanngorlugu politiit sassartissinnaavaat. Pissutsit immikkut 

ittut ajornartinngippassuk pineqartoq nakorsamit misissugassanngorlugu politiit aammattaaq 

sassartissinnaavaat.  

 

   § 29 c. (ilanngunneqanngilaq).  

 

   § 29 d. Umiarsuarmik angallammilluunniit ingerlassisoq imaluunniit aquttutut 

maskinmesteritulluunniit, tamatuminnga suliaqarnissamik pisinnaatitaaffiiagaasimagaluarluni 

sullissisoq Kalaallit Nunaanni pinerluttulerinermut inatsit naapertorlugu 

pineqaatissinneqarsinnaavoq.  

 

   § 29 e. Umiarsuarmik angallammilluunniit ingerlatsisinnaatitaaneq imaluunniit aquttutut 

maskinmesteritulluunniit sulisinnaatitaaneq eqqartuussutikkut imigassartorsimasutut 

pisuutinneqarluni umiartortumut arsaarinnissutaasinnavoq. Arsaarinnissuteqarneq 

piumasaqaatitaqanngitsumik pissaaq, taamaattorli pissutsit najoqqutaralugit sakkukillisinneqarluni 

atuuttussatitaasinnaalluni.  

   Imm. 2. Umiarsuarmik angallammilluunniit ingerlatsisinnaatitaaneq imaluunniit aquttutut 

maskinmesteritulluunniit sulisinnaatitaaneq sakkortunerusumik pissutissaqartillugu aammattaaq 

arsaarinnissutaasinnaavoq § 29, imm. 1-imik 2-milluunniit unioqqutitsinermut 

eqqartuunneqarsimanermut atatillugu. Arsaarinninneq piumasaqaatitalerneqarsinnaavoq.  

   Imm. 3. Imm. 1 aamma 2 naapertorlugit piumasaqaatitaqanngitsumik arsaarinninneq pissaaq 

qaammatit 6-it ukiullu 5-at akornannik sivisussusilimmik imaluunniit allanngortitassaanngitsutut 

pisussatut.  



   Imm. 4. Umiarsuarmik angallammilluunniit ingerlatsisinnaatitaaneq imaluunniit aquttutut 

maskinmesteritulluunniit sulisinnaatitaaneq piumasaqaatitaqanngitsumik arsaarinnissutaappat, 

unnerluussisussaatitaasut pineqartut imarsiornermik inuussutissarsiuteqarnermut allagartaat, 

piukkunnassutsimut allagartaat imaluunniit sukkasuuliamik ingerlatsisinnaanermut allagartaat 

aamma eqqartuussutip assilineqarnera Inuussutissarsiutinut ineriartortitsinermullu  ministerimut 

nassiutissavaat. Umiarsuarmik angallammilluunniit ingerlatsisinnaatitaaneq imaluunniit aquttutut 

maskinmesteritulluunniit sulisinnaatitaaneq ukiuni 3-nik sivisunerusumik atuuttussamik 

arsaarinnissutaappat, pisinnaatitaanerup pissarsiareqqinneqarnissaanut apeqqut piffissap 

arsaarinninniffiusup naanginnerani eqqartuussivinnut saqqummiunneqarsinnaavoq. 

Saqqummiussineq pissaaq Kalaallit Nunaannut pinerluttulerinermut inatsimmi §§ 164-165 

maleruagassat naapertorlugit, siusinnerpaamillu pisinnaalluni inaarutaasumik 

eqqartuussuteqarnermit ukiut marluk qaangiunneranni. Pisinnaatitaaneq taamaallaat 

tunniuteqqinneqarsinnaavoq pissutsit immikkorluinnaq ittut atuutillugit.  

   Imm. 5. Piumasaqaatitalimmik arsaarinninneq pissaaq pineqartoq inaarutaasumik 

eqqartuunneqarnermiit ukiuni 3-ni misilinneqarnerup iluani umiarsuarmik angallammilluunniit 

ingerlatsisuussanngitsoq imaluunniit aquttutut maskinmesteritulluunniit sulissanngitsoq, pissutsit 

imaappata pisinnaatitaaneq arsaarinnissutaassasoq. Piumasaqaatitalimmik arsaarinninnermi 

arsaarinninnerup sivisussusissaanik aalajangersaanissaq kinguartinneqassaaq. Eqqartuunneqartoq 

misilitsiffiup iluani umiarsuarmik angallammilluunniit ingerlatsisuusinnaatitaanermik imaluunniit 

aquttutut maskinmesteritulluunniit sulisinnaatitaanermik arsaarinnissuteqarnissamut 

nassataqartussamik unioqqutitseqqippat, eqqartuussivik unioqqutitsinermut tamatumunnga 

siusinnerusukkullu inatsisinik unioqqutitsisimanermut ataatsimoorussamik arsaarinninnissamut 

aalajangersaassaaq.  

   Imm. 6. Imigassartorsimalluni umiartortoqarsimatillugu umiarsuarmik angallammilluunniit 

ingerlatsinnaatitaanermik imaluunniit aquttutut maskinmesteritulluunniit sulisinnaatitaanermik 

piumasaqaatitaqanngitsumik arsaarinninnissamut politiit patsisissaqarsorigunik, pisinnaatitaaneq 

taanna politiit arsaarinnissutigigallarsinnaavaat, taamaattorli eqqartuussisup susassaqartup 

eqqartuussinikkut inaarutaasumik aalajangiisoqalersinnagu politiit aalajangiinerat 

atorunnaarsissinnaavaa. Siullermeersumik eqqartuussinermi eqqartuussut pinngitsuutitsineruppat 

eqqartuussullu unnerluussisuusunit allanut ingerlateqqinneqassappat, unnerluussisussaatitaasut, 

umiarsuarmik angallammillunniit ingerlatitsisinnaatitaanermik imaluunniit aquttutut 

maskinmesteritulluunniit sulinerup eqqartuussummik ingerlatitseqqinnerup 

aalajangiiffiginiarneqarnerata nalaani atuutiinnarnissaa pillugu eqqartuussivimmut tamanna pillugu 

eqqartuussutikkut aalajangiisussatut nangitsisussamut suliassiisinnaapput. Umiarsuarmik 

angallammilluunniit ingerlatitsisinnaatitaanermik imaluunniit aquttutut maskinmesteritulluunniit 

sulisinnaatitaanermik arsaarinnikkallarnerup sivisussusia arsaarinninnerup sivisussusissaanit 

ilanngaatigineqassaaq.  

   Imm. 7. Umiarsuup angallatilluunniit naalagaa, aquttoq maskinmesteriluunniit 

sulisinnaatitaanerminik arsaarinniffigineqarpat, tamanna, tulleriinneri malillugit umiarsuup 

angallatilluunniit naalagaa aquttutut sulisinnaanersoq aamma aquttoq maskinmesteriluunniit 

atorfinni appasinnerusuni sulisinnaanersut eqqartuussinermi aalajangiiffigineqassaaq. 

Taamaattoqassappat pineqartumut imarsiornermik inuussutissarsiorsinnaanermut allagartaq  

Inuussutissarsiutinut ineriartortitsinermullu ministerip nalunaarutigissavaa. Taamaattorli 

ilaannakortumik arsaarinninneq pisinnaanngilaq pineqartoq imigassartorsimalluni 

umiartorsimanermut pisuutinneqarpat.  

 



   § 30. Umiarsuarnik angallatinilluunniit apuisoqartillugu, imaluunniit umiarsuup angallatilluunniit 

ingerlaarnerani assigisaannilluunniit iliornerni umiarsuarmik angallammilluunniit allamik 

ajoqusiinermut inunnilluunniit umiarsuarmiittunik angallammiittunilluunniit usinilluunniit 

ajoqusiinermut pissutaasunik pisoqartillugu umiarsuup angallatilluunniit naalagaa, nammineq 

umiarsuarmini angallamminiluunniit, inuttaminik ilaasuminillu imatut 

aarlerinartorsiorfissaqartinnagu, umiarsuarmut angallammulluunniit allamut inuttaanut ilaasuinullu 

ikiuinissamik sumiginnaappat, aammalu umiarsuarmini angallamminiluunniit radiukkut 

kalerrisaarinissamut, aternik angerlarsimaffigisanillu taamatullu sumiiffimmik 

umiarsualivimmilluunniit umiarsuup aallarfigisaanik sumukarniarfigisaanillu 

nalunaaruteqarnissamut sumiginnaappat, pineqartoq taanna Kalaallit Nunaanni pinerluttulerinermut 

inatsit naapertorlugu pineqaatissiissummik eqqartuunneqarsinnaavoq.  

 

   § 31. (Kalaallit Nunaannut atuutinneqanngilaq).  

  

   § 31 a. § 3, nr. 4 naapertorlugu maleruaqqusanik unioqqutitsineq pillugu suliani, akiliisitaanermiit 

sakkortunerusunik pineqaatissiivigisariaqartutut isumaqarfiginanngitsuni, unioqqutitsisup 

unioqqutitsinerminut pisuunini uppernarsarlugu nalunaarutigisimappagu aamma akiliisitsinissamik 

saqqummiussinermi akiliisitsissutissatut taaneqartut piffissap erseqqinnerusumik taasap 

naanginnerani akilerumasimappagit Søfartsstyrelsip akiliisitsinissamik saqqummiussinermi 

neriorsuutigisinnaavaa. Piffissaliussaq qinnuigineqarneq malillugu suliap 

eqqartuussinertaqanngitsumik aalajangiiffigineqarnissaa Søfartsstyrelsimit sivitsorneqarsinnaavoq.  

   Imm. 2. Allakkat unnerluussutit  imarisassaannut piumasaqaatit aamma pasineqartup 

oqaaseqaateqarnissamut pisussaatitaannginnera pillugit malittarisassat kalaallit 

eqqartuussisarnermik inatsisaaniittut taamatulli akiliisitsinissamik saqqummiussinernut 

atortinneqassapput. 

   Imm. 3. Inatsisinik unioqqutitsisimasup akiliisitsissutissat akuerippagit 

malersueqqittoqassanngilaq. 

  

   § 31 b. Umiarsuarmi angallammiluunniit ingerlatsinermut ilaatillugu inuttat pillugit inatsimmik 

imaluunniit peqqussutinik inatsit una tunngavigalugu pilersitanik unioqqutitsisoqarpat 

akileeqqusissutip suliamilu aningaasartuutit akilerneqarnissaat qulakkeerneqartariaqarpat umiarsuaq 

angallalluunniit uninngatinneqarallarsinnaavoq.  Taamaattorli umiarsuarmik angallammiilluunniit 

ingerlassisoq akileeqqusissutip pilersinnerani umiarsuarmik angallammilluunniit piginnittutut 

piginnaatitaanngippat uninngagallartitsisoqarsinnaanngilaq.    

   Imm. 2. Suliap inaarutaasumik aalajangiiffigereerneratigut qaammatit marluk qaangiutsinnagit 

akileqqusissut imaluunniit suliami aningaasartuutit akilerneqanngippata imaluunniit tamanna 

qularnaveeqquserneqanngippat umiarsuaq angallalluunniit akiliutigitinniarneqarsinnaavoq.  

   Imm. 3. Uninngagallartitsineq politiit isumagissavaat. § 3. nr. 4 naapertorlugu 

aalajangersagassianik unioqqutitsisoqarpat uninngagallartitsineq Søfartsstyrelsip aamma 

isumagisinnaavaa.  

   Imm. 4. Imm. 1 naapertorlugu uninngagallartitsineq aallartinneqarpat imm. 1-3-mi allannguutit 

ilanngullugit tunngavigalugit arsaarinninneq pillugu Kalaallit Nunaanni inatsisinik atortitsineq 

pillugu inatsimmi §§ 417-419 atorneqassapput. 

 

   § 32. Kalaallit Nunaanni pinerluttulerinermik inatsimmi kapitali 37 tunngavigalugu 

unioqqutitsinikkut iluanaarutit arsaarinnissutigineqanngippata akileeqqusissutip tamatumunngalu 

ilassutip uuttortarnerisigut aningaasatigut iluanaarutip iluanaarutiginiakkalluunniit annertussusia 

immikkut eqqarsaatigineqassaaq. 



   Imm. 2 Inatsit naapertorlugu peqqussusiani Kalaallit Nunaanni pinerluttulerinermi inatsit 

naapertorlugu iliuusissanik aalajangersaasoqarsinnaavoq. 

   Imm. 3. Ingerlatseqatigiiffiit il.il. (inatsisilerinermik ingerlassisut) unioqqutitsippata 

inatsisilerinermik ingerlassisoq tamatumunnga akiliisussanngortinneqarsinnaavoq Naalagaaffik, 

Kalaallit Nunaanni Namminersorlutik Oqartussat, kommuni, kommunimi suleqatigiissut, 

kommunalbestyrelsit aamma nunaqarfinni aqutsisut il.il. pillugit Inatsisartut inatsisaanni § 64-imi 

pineqartut aamma nunaqarfimmi aqutsisut il.il. imaluunniit nunaqarfinni siulersuisut 

unioqqutitsippata pisortatut oqartussaasoq tamatumunnga akiliisussanngortinneqarsinnaavoq.  

   Imm. 4. . Imm. 1 malillugu pineqaatissiinermi umiarsuarmi angallammiluunniit 

piginnittuunngitsumit sulisinneqartut aammattaaq piginnittumut attuumassuteqartutut 

isigineqassapput. Imarsiortut sulinermi atugaat pillugit nunat tamat isumaqatigiissutaat 

naapertorlugu umiarsuup angallatilluunniit isumannaatsumik ingerlannissaa pillugu kodi 

imaluunniit certifikati tunngavigalugu naapertuineq pillugu kattuffimmut inummulluunniit allamut 

uppernarsaasiisoqartillugu umiarsuup angallatilluunniit naalagaa imarsiortullu aammattaaq 

uppernarsaaserneqartumut attuumassutilittut isigineqassapput. 

   Imm. 5. Taamaattorli inummut illersuutit, silaannarissarfiit, atortut ajoqusitsaaliuutit 

isumannaallisaatilluunnit inummut taamaallaat illersuutitut atorneqartartut atornerannut § 12-imik 

imaluunniit § 3, nr. 6 aamma imm. 5 naapertorlugit aalajangersakkanik unioqqutitsisoqartillugu 

sullivimmi avatangiisit pitsaasuunissaat isumannaatsuunissaallu qulakkeerumallugit 

inatsisilerinermik sulialik tamanik suliniuteqarsimasoq pillarneqarsinnaanngilaq. 

   Imm. 6.  Suliaq pillaanermut tunngasoq Kalaallit Nunaata avataani pineqaatissiissutigineqarpat 

imaluunniit inummut suliffeqarfimmulluunniit, tak. imm. 1, Kalaallit Nunaata avataani 

najugalimmut nunassissimasumulluunniit tunngassuteqarpat iliuusissanut taarsiullugu pineqartoq 

akiliisitaasussanngorlugu parnaarussassanngorlugulluunniit eqqartuunneqarsinnaavoq.”    

 

Kapitali 13 

 

Attuutilerfia il.il. 

 

   § 33. Peqqussut manna atuutilerpoq februaarip 1-inni 2013. 

 

 

Amalienborgimi tunniunneqarpoq januaarip 29-ianni 2013 

